
太古伙碧瑤令廢膠重生 

 

近年環保意識提高，太古公司旗下嘅太古飲料，都明白全港每日有唔少廢棄飲品膠

樽，宣布同歐綠保集團（亞洲）、碧瑤綠色集團（1397）合作，計劃成立合資公司，喺

香港起一座機械化塑膠廢料回收設施，預計明年第三季就可以正式投入運作。 

 

呢座塑膠廢料回收設施預期可以處理全港所有家居廢棄飲品膠樽同個人護理產品

膠樽產生嘅塑膠廢料，即係「聚對苯二甲酸乙二醇酯」（PET）同 「高密度聚乙烯」（HDPE），

利用近紅外線分類設備，分別將塑膠廢料再造成可達食用級別嘅 PET碎片同HDPE膠粒。

令廢膠再生，真係造福社會喇。 

 

設施預計會興建喺屯門環保園，到時仲會設有參觀廊，可以畀外界參觀，了解塑膠

廢料再生嘅過程𠻹！ 

